
Annotatsiya. Odamzot hayotda baxtli, barkamol, jamiyat rivojiga xissa qo‘sha oladigan 

shaxs bo‘lib yetishishida milliy qadriyatlarning o‘rni beqiyos. Milliy qadriyatlar insonni 

ma‘naviy yuksalishi, qalbi orom topishi, o‘ziga ishongan shaxs bo‘lib kamol topishiga hizmat 

qiladi. Milliy qadriyatlar insonni ruhini, qalbini poklaydi, mustahkam iroda va kuch beradi.  

Inson, avvalo, o‘zini va boshqalarni hurmat qiladigan, o‘zini jamiyat uchun kerakli shaxs 

sifatida barkamol bólib yuksalishida moddiy va ma‘naviy boylikka ehtiyoj sezadi.  

Ushbu maqolada maktabgacha ta’limda bola shaxsining kommunikativ qobilayatini 

rivojlantirishda doʻstona munosabatning o‘rni haqida mushohada yuritilgan. 

Kalit so‘zlar: maktabgacha ta’lim, bola shaxsi, kommunikativ qobilayat, doʻstona 

munosabat, boshqaruvchilik, ijtimoiy psixologiya. 

РОЛЬ ДРУЖБЫ В РАЗВИТИИ КОММУНИКАТИВНЫХ СПОСОБНОСТЕЙ 

РЕБЕНКА В ДОШКОЛЬНОМ ОБРАЗОВАНИИ 

Аннотация. Роль национальных ценностей несопоставима в становлении человека 

счастливым, зрелым человеком, способным внести свой вклад в развитие общества.  

Национальные ценности помогают человеку духовно вырасти, обрести душевное 

спокойствие, стать уверенным в себе человеком. Национальные ценности очищают душу 

и сердце человека, дают твердую волю и силу. Прежде всего, человеку необходимы 

материальные и духовные блага, чтобы стать человеком, уважающим себя и других, и 

стать человеком, необходимым обществу.  

В данной статье рассматривается роль дружбы в развитии личности ребенка в 

дошкольном образовании. 

Ключевые слова: дошкольное образование, личность ребенка, коммуникативные 

способности, доброжелательное отношение, управление, социальная психология. 

THE ROLE OF FRIENDSHIP IN THE DEVELOPMENT OF A CHILD'S 

COMMUNICATIVE ABILITY IN PRESCHOOL EDUCATION 

Abstract. The role of national values is incomparable in the development of a person to 

become a happy, mature person who can contribute to the development of society. National 

values help a person to grow spiritually, find peace of mind, and become a self-confident person.  

National values purify a person's soul and heart, give strong will and strength. First of 

all, a person needs material and spiritual wealth in order to become a person who respects 

himself and others, who is necessary for society.  

This article examines the role of friendship in the development of a child's personality in 

preschool education. 

Key words: preschool education, child's personality, communicative ability, friendly 

attitude, management, social psychology. 

 

Kirish. Do‘stona munosabat – tarbiyalanuvchilar o‘rtasida yuksak ma’naviyat tamoyillari 

asosida shakllanadigan, o‘zaro ahillik va yaqinlikni anglatuvchi tushuncha. Bu tushncha umumiy 

manfaatlar, o‘zaro ishonch va chuqur hissiy munosabatlarga asoslangan tuyg‘u. Bu qadriyat 

sifatida ijtimoiy hayotda va shaxslararo munosabatlarda namoyon bo‘ladi. Do‘stlik 

munosabatlari norasmiy, “yozilmagan” qoidalarga asoslanadi. Bunday munosabatlar har bir 

tarbiyalanuvchidan samimiylik, ochiqlik, o‘zaro ishonch, haqqoniylik, xayrixohlik fazilatlarini 

namoyon etishni talab qiladi.  

Asosiy qism. Bolalar maktabgacha ta’lim tashkilotidagi guruhlar – bu bolalarning 

birinchi ijtimoiy birlashmasi hisoblanadi, bu jamoada bolalar turli faoliyatlarda o‘z muloqotlarini 

boshqaradilar. Maktabgacha ta’lim tashkilotida o‘zaro do‘stona munosabatni shakllantirishda 

turli nizolarga duch kelish mumkin. Ulg‘aygan sari maktabgacha yoshdagi bolalarning 

tengdoshlariga bo‘lgan munosabati o‘zgarib boradi, bolalar o‘rtoqlarini ishchanlik 

xususiyatlariga qarab emas (qiziq o‘yinlarni tashkil etish malakasi, tengdoshlari bilan kelishib 

ishlashi, kattalarga, kichkintoylarga yordami), balki shaxsiy sifatlariga qarab ham, ayniqsa, 

axloqiy sifatlariga qarab ham baholay boshlaydilar.  

Bolaning tengdoshlari bilan muloqotga kirishish qobiliyatining rivojlanganligini 

o‘rganishda katta yosh guruhida bolalar orasida tanlanish munosabatlari o‘rnatiladi. Bolalar 

tengdoshlari o‘rtasida har xil o‘rinni egallay boshlaydilar; ba’zi bir bolalarni bolalar 

boshqalardan ko‘proq tanlaydilar, ba’zi birlarini kamroq tanlaydilar. Bolalar tomonidan tanlanish 

boshqaruvchilik tushunchasi bilan bog‘liq. Boshqaruvchilik ijtimoiy psixologiyada asosiy 

ahamiyatga ega. Boshqaruvchilik ba’zi bir bolalarga boshqarish imkoniyatini yaratib, 

boshqalarga boshchilik qilish, ularni maqsad sari olib borish imkoniyatini yaratadi. Boshqaruv 

jarayoni, birorta guruh faoliyatini tashkillashtirishda aniq maqsad qo‘yish va unga erishishda o‘z 

ifodasini topadi.  

Bunday tasavvurni maktabgacha yoshdagi bolalar guruhi uchun ifodalash qiyin, asosan 

maktabgacha ta’lim muassasasida qo‘llash mumkin emas, chunki bu yoshda hech qanday 

maqsad va vazifalar belgilanmaydi, bunda ijtimoiy ta’sir to‘g‘risida gapirish mumkin emas.  

Ayrim bolalarni tanlash bu tashqi tomondan tanlanish hisoblanadi. Bu tanlanish faqat shu 

bolalarga intilish xolos. Shuning uchun aynan shu yoshda liderlik ustida emas, balki bolalarning 

bir - biriga intilish va hammaga taniqli bo‘lishi haqida gapirish mumkin. Bolalarning taniqli 

bo‘lishi tengdoshlari orasida katta ahamiyatga ega. Maktabgacha yoshdagi bolaning guruhdagi 

tengdoshlariga munosabati qanday taraqqiy etishiga qarab bolaning kelgusidagi shaxsiy va 

ijtimoiy taraqqiyoti qay darajada rivojlanishini belgilash mumkin. Guruhdagi bolalarning o‘rni 

(ularning tanlanish va rad etilishi) sotsiometrik usullar orqali o‘zaro (o‘zaro bo‘lmagan) 

bolalarning tanlovini aniqlashga yordam beradi. 

Kоmmunikаtiv qоbiliyat – bu pеdаgоgik o‘zаrо hаrаkаt sоhаsidа mахsus ko‘rinishgа egа 

bo‘lgаn mulоqоtgа qоbiliyatlilikdir. Psiхоlоgik аdаbiyotlаrdа kоmmunikаtiv qоbiliyatlаrning bir 

qаnchа turlаri аjrаtib ko‘rsаtilаdi:  

1) insоnning insоnni tushunа оlishi (insоnni shахs sifаtidа, uning аlоhidа jihаtlаrini, 

mоtiv vа ehtiyojlаrini bаhоlаsh, tаshqi хulq-аtvоrini ichki оlаmi bilаn bоg‘liqlikdа ko‘rib 

chiqish, yuz, qo‘l, gаvdа hаrаkаtlаrini “o‘qish” ko‘nikmаsi) 

2) insоnni o‘z-o‘zini аnglаy оlishi (o‘z bilimi, qоbiliyati, o‘z хаrаktеri vа bоshqа 

qirrаlаrini bаhоlаsh, insоn bоshqаlаr tоmоnidаn qаy tаrzdа qаbul qilinishi vа аtrоfdаgilаr ko‘zi 

bilаn bаhоlаsh);  

3) mulоqоt vаziyatini to‘g‘ri bаhоlаy оlish ko‘nikmаsi (mаvjud hоlаtni kuzаtish, uning 

nаmоyon bo‘lish bеlgilаri hаqidа ko‘prоq ахbоrоtlаrni аjаrаtа оlish, ulаrgа e’tibоrni qаrаtish, 

yuzаgа kеlаyotgаn vаziyatning ijtimоiy vа psiхоlоgik mоhiyatini to‘g‘ri idrоk etish vа 

bаhоlаsh).O‘qituvchining kommunikativ ta’sir etish usullariTa’lim va tarbiya jarayonida 

o‘qituvchi tomonidan pedagogik ta’sir ko‘rsatishning asosiy metodlariga quyidagilar kiradi: 

talab, istiqbol, rag‘batlantirish va jazolash, jamoatchilik fikri.  

Bolalarda do‘stona munosabatni rivojlanishida bir nechta asosiy omillar bor: 

•Hissiy intilish: Bolalar tabiatan yaqin insonlar bilan vaqt o‘tkazishni xohlaydi. Ular 

o‘zining hissiyotlarini tushungan va hamdardlik bildirganlarga ijobiy munosabatda bo‘ladi.  

•Birgalikdagi tajriba: Bolalar vaqtini ko‘p qismini birga o‘tkazganliklari sababli, barcha 

jarayonlarda birga bo‘lish ularda tajribalarga ega bo‘lish imkonini beradi.  

•O‘rganish va yordam: Do‘stlik orqali bolalar bir-birlariga qiyinchilik tug‘dirgan faoliyat 

turlarida yordam beradi va o‘rgatadi. Bunda bolalarda bir-biriga bo‘lgan hurmat rivojlanishiga 

zamin bo‘ladi.  

Bolalarni maktabgacha ta‘lim tashkilotlarida ta‘lim-tarbiya jarayoniga qiynalmay 

moslashishi, tartib va intizomga rioya qilishi, yangi muhitga ko‘nikishi, u uchun yangi 

qoidalarga bo‘ysunishi va berilgan vazifalarni o‘z vatida bajarishida unga do‘st yordamga keladi.  

https://azkurs.org/kirish-avtomobillarning-texnik-holati-va-ishlash-qobiliyati.html
https://azkurs.org/mavzu-istiqbol-davri-bolalar-nasridagi-izlanishlar-janriy-badi.html

Bolalar o‘yin jarayonida hamkorlik qiladilar va birbirilarini harakatlarini kuzatib 

navbatda turish, yordamlashish, bolalar o‘rtasida uchrab turadiga nizolarni bartaraf etish, hurmat 

qilish kabilarni o‘rganadi. Shu bilan birga boshqalar bilan muloqot qilish jarayonida o‘z his-

tuyg‘ularini boshqarishda qiynalmaydi. Bolalar birgalikdagi faoliyati jarayonida o‘zlaridagi bor 

qobiliyatlarni yuzaga chiqarishadi. Masalan, bir do‘sti to‘siqdan sakrab o‘tsa, boshqasi ham 

uning harakatini takrorlashga o‘zida kuch topadi. U uchun murakkab tuyulgan ishlar do‘sti 

tomonidan bajarilishi uning ham qo‘lidan kelishiga ishonch shakllantiradi. Shu bilan bir qatorda 

bolalar o‘rtasidagi musobaqalarda ham ularga do‘stlarining qo‘llab quvvatlashi energiya beradi 

va yaxshi natijalar ko‘rsatish uchun o‘zida kuch topadi. Bolalar maktabgacha ta’lim tashkilotida 

har tomonlama rivojlantiriladi va berkinib yotgan qirralari tarbiyachi, do‘stlari orqali kashf 

etiladi. Bolani maktabgacha ta’lim tashkilotiga moslashishi va mashg‘ulot jarayoniga aktiv 

qatnashishi, o‘zini erkin his qilishida birinchi o‘rinda tarbiyachi yordam beradi, keyingi o‘rinda 

o‘zi uchun tanlagan do‘stlari ko‘maklashadi. Bola uchun maktabgacha ta’lim tashkilotida yaqin 

odam bo‘lishi kerak.  

Chunki, bola maktabgacha ta’lim tashkilotida o‘zini boshqalar tomonidan qabul 

qilinmagan va ortiqcha his qilishi uni bu maskanga kelishiga to‘sqinlik qiladi, ya‘ni u bu yerda 

ruhan qiynaladi. Ushbu holatda tarbiyachi, avvalo,  do‘st bo‘lib muloqot qiladi va boshqa bolalar 

bilan munosabat o‘rnatib, o‘zi uchun do‘st tanlashga yordam beradi.  

Xulosa qilib aytganda, maktabgacha ta’limda do‘stona munosabatning ta’lim bilan o‘zaro 

uyg‘unlashuviga erishish uchun ijtimoiy munosabatlar tizimini takomillashtirish bilan birga, 

ularning ma’naviy qadriyatlar tizimi bilan mushtarakligini ta’minlash lozim. Turli darajadagi 

ijtimoiy jarayonlar va munosabatlar ma’naviy qadriyatlar negiziga tayangan taqdirdagina do‘stlik 

va hamkorlik ruhining jonlanishi, rivoji va takomillashuviga imkoniyat tug‘iladi. 

